
Annotatsiуa: Maqolada tо‘g‘ridan-tо‘g‘ri xorijiy investitsiyalarning iqtisodiy mohiyati va mazmuni, mamlakat ijtimoiy-iqti-
sodiy rivojlanishida tо‘g‘ridan-tо‘g‘ri xorijiy investitsiyalarning о‘rni va ahamiyati, bu boradagi mavjud muammolar, tahliliy 
ma’lumotlar, yechimlar bо‘yicha xulosa, taklif va tavsiyalar kо‘rib chiqilgan.

Abstraсt: The article discusses the economic nature and importance of foreign direct investment, the role and importance 
of foreign direct investment in the socio-economic development of the country, existing problems, analytical data, conclu-
sions, proposals and recommendations for solving them.

Jahonda globallashuv jarayonlarining tezlashib borishi hozirgi davrda mamlakatlar iqtisodiyotida tо‘g‘ri-
dan-tо‘g‘ri xorijiy investitsiyalarni jalb etish imkoniyatlarini oshirishni taqozo etmoqda. Tо‘g‘ridan-tо‘g‘ri xorijiy 
investitsiyalar mamlakat iqtisodiyotini rivojlantirishda eng asosiy omillardan hisoblanadi. “Jahonda tо‘g‘ri-
dan-tо‘g‘ri xorijiy investitsiyalar 2023-yilda 3 foizga oshib 1,37 trillion AQSH dollarini tashkil etdi. Tо‘g‘ridan-tо‘g‘ri 
xorijiy investitsiyalar hajmining bunday kam foizli о‘sishi asosan tranzit mamlakatlarga investitsiyalarning „joy-
lashishi“ bilan bog‘liq bо‘ldi ‒ yuqori foiz stavkalari tufayli sezilarli oqim Yevro hududi mamlakatlariga, asosan 
Lyuksemburg va Gollandiyaga kiritildi”1. 

О‘zbekiston iqtisodiyotiga tо‘g‘ridan-tо‘g‘ri xorijiy investitsiyalarni muvaffaqiyatli jalb qilishda investitsiya 
muhitini yanada yaxshilash va uning jozibadorligini oshirish, hududlar investitsiya salohiyatidan tо‘liq foyda-
lanish, xorijiy investorlarga beriladigan imtiyoz va preferensiyalar takomillashtirish muhim о‘rin tutadi. Res-
publikada “investitsiya muhitini takomillashtirish, mamlakat iqtisodiyoti tarmoqlari va hududlariga xorijiy, eng 
avvalo, tо‘g‘ridan-tо‘g‘ri xorijiy investitsiyalarni faol jalb qilish”2 vazifasi belgilangan. Mazkur vazifa ijrosini 
ta’minlashda iqtisodiyotga tо‘g‘ridan-tо‘g‘ri xorijiy investitsiyalarni hududlarga jalb qilish, ularni sug‘urta vosita-
sida himoyalashda yangi sug‘urta turlarini joriy qilish, iqtisodiyotni raqamlashtirish, investitsiya muhitiga ta’sir 
qiluvchi omillarning risklilik darajasini pasaytirish mexanizmlarini doimiy takomillashtirib borish masalalari dol-
zarb muammolardan biridir. 

Olib borilgan tadqiqotlarda tо‘g‘ridan-tо‘g‘ri xorijiy investitsiyalarni jalb etishning turli vositalaridan foydal-
anish masalalari keng yoritib berilgan. Jumladan, investitsiyalarni jalb etishning venchurli, konsessiya hamda 
franchayzing usullariga alohida e’tibor qaratilgan. Ammo hududlar iqtisodiy salohiyatidan kelib chiqqan holda 
tо‘g‘ridan-tо‘g‘ri xorijiy investitsiyalarni maqsadli yо‘naltirish, sug‘urtalash va innovatsion klasterlarni rivojlanti
rishdagi о‘rni va ahamiyati masalalari ilmiy tadqiqotlarda atroflicha о‘rganilmagan. 

A D A B I Y O T L A R  T A H L I L I
Tо‘g‘ridan-tо‘g‘ri xorijiy investitsiyalar bо‘yicha asosiy nazariyalar kelib chiqishiga e’tiborni qaratamiz. 

R.Vernon halqaro tovar ishlab chiqarish nazariyasida tо‘g‘ridan-tо‘g‘ri xorijiy investitsiyalar va xalqaro savdo 
о‘rtasidagi munosabat, tovarning hayotiy sikli kabi muammolarga e’tiborni qaratadi3. Ushbu nazariyada muallif 
xalqaro savdo, ishlab chiqarish va butun tarmoqlarning kо‘chish sabablari kabi xalqaro iqtisodiy munosabatlar 
elementlarini marketing nazariyasi (tovarning hayotiy sikli egri chizig‘i) bilan birlashtiradi. 

Xorijiy investitsiyalarni sug‘urtalashning ilmiy-nazariy asoslari xorij iqtisodchi olimlaridan K.Turbina, 
O.Malkova, A.Zagryadskiy, L.Borodavko va N.Krichevskiylarning ilmiy ishlarida tadqiq etilgan4.

Xorijiy investitsiyalarni mintaqalarga jalb qilish hamda sanoat va innovatsion klasterlarni tashkil etish va 
rivojlantirish sohasini о‘rganish va tadqiq qilishga katta hissa qо‘shgan olimlar sifatida chet ellik olimlardan 
Sushama Deshmukh, Davies S., Hallett M.5 va boshqalarni aytib о‘tish mumkin.

Shuningdek, bu boradagi mavjud muammolarning о‘ziga xos ilmiy va amaliy jihatlari respublikamizning 
bir qancha iqtisodchi-olimlari, jumladan, A.Bekmuradov., B.Berkinov, A.Vaxobov, A.Isadjanov, N.Karimov va 
boshqalar tomonidan tadqiq etilgan6. 

1	 Doklad Konferensii OON po torgovle i razvitiyu (YUNKTAD).
2	 О‘zbekiston Respublikasi Prezidentining 2017-yil 7-fevraldagi PF-4947-son “О‘zbekiston Respublikasini yanada rivojlantirish 

bо‘yicha Harakatlar strategiyasi tо‘g‘risida”gi Farmoni. (Qonun hujjatlari ma’lumotlari milliy bazasi, 31.07.2018-y., 06/18/5483/1594-
son; 01.05.2021-y., 06/21/6217/0409-son).

3	 Vernon R. International investment and international trade in the product cycle // Quarterly Journal of Economics. 016. № 80. R. 190-
207.

4	 Turbina.K.YE. Investitsionniy protsess i straxovaniye investitsiy ot politicheskix riskov / K. YE. Turbina. – M.: Ankil, 1995.-S.80.; 
Malkova.O.V. Straxovaniye v sisteme mejdunarodnix ekonomicheskix otnosheniy. Uchebnoye posobiye. Rostov-na-Donu. 2007.-
S.192.; Zagryadskiy.A.S. Rol straxovaniya inostrannix investitsiy v uluchshenii usloviy kapitalovlojeniy v natsionalnuyu ekonomiku. 
Avtoreferat dissertatsii na soiskaniye uchenoy stepeni k.e.n. M-2004.-S.22.; Бородавко.Л.С. Развитие страхования реалних 
инвестиций при реализатсии инвестиционних проектов.Avtoreferat dissertatsii na soiskaniye uchenoy stepeni k.e.n. Irkutsk., 
2012.-S.23.; Krichevskiy.N.A. Straxovaniye investitsiy., M. 2006.-S.334.

5	 Sushama Deshmukh [2012], Effect of FDI on Emploment Generation International Referred Research Journal, [Onlaine] p 28., 
Davies S., Hallett M. (2002). Interactions between National and Regional Development. Hamburg Institute of Regional Economics, 
Hamburg.

6	 Бекмурадов A.SH. Глобалние тренди на мирових финансових ринках и проблеми привлечения технологических инвестиций 
для реализатсии промишленной политики Узбекистана // Moliya va bank ishi elektron ilmiy jurnali. №2, yanvar, 2016-y.; Berkinov 
B.B. To‘g‘ridan-to‘g‘ri xorijiy investitsiyalar samaradorligi// Iqtisodiyot va innovatsion texnologiyalar. №5, 2015-y.; Вахобов А.В., 
Г.Х.Разикова, Ш.Х.Хаджибакиев Иностранние инвестиции и модернизация националной экономики.T.: “Moliya” 2011 g.-124 
s.; Isadjanov A.A. Uzbekistan: potensial investitsionnogo sotrudnichestva// Inostranniye investitsii v Respublike Uzbekistan. №1, 
2008 y..; Karimov N.G‘. Iqtisodiy integrallashuv sharoitida investitsiya faoliyatini moliyalashtirishning bozor mexanizmalarini joriy etish 
masalalari. – T.: Fan va texnologiya, 2007. ‒214 b.

T A D Q I Q O T  M E T O D O L O G I YA S I
Mazkur mavzuni yoritishda abstrakt-mantiqiy fikrlash, umumlashtirish, kabi usullardan foydalanilgan. 

T A H L I L  V A  N A T I J A L A R  M U H O K A M A S
Tо‘g‘ridan-tо‘g‘ri xorijiy investitsiya bu transchegaraviy investitsiyalarning shunday turiki, unda bir iqtisodiy-

otdagi rezident boshqa iqtisodiyotdagi rezident korxonaga investitsiya kiritishi uning boshqaruvini nazorat qilish 
yoki unga salmoqli ta’sir kо‘rsatish imkoniyatini beradi. Bunda boshqaruvni nazorat qilish uchun korxonaning 
kamida 50 foiz plyus bitta ovoz berish huquqi, unga salmoqli ta’sir kо‘rsatish uchun esa 10-50 foiz ovoz berish 
huquqi talab qilinadi. 

Xalqaro statistika tajribasida tо‘g‘ridan-tо‘g‘ri investitsiyalarning turlicha tushunchasi qо‘llaniladi. Masalan, 
Xalqaro valyuta fondining ta’riflashicha, chet el investorida korxona aksiyasining kamida 25 foizi bо‘lsagina 
investitsiyalar tо‘g‘ridan-tо‘g‘ri investitsiya hisoblanadi. AQSH va Xalqaro tiklanish va taraqqiyot banki statisti-
kasi, iqtisodiy hamkorlik va rivojlantirish tashkiloti tavsifiga kо‘ra esa, kami bilan korxonaning 10 foiz aksiyasiga 
ega bо‘lsagina, bunday investitsiyalar tо‘g‘ridan-tо‘g‘ri investitsiya deb tan olinadi7. Bu kо‘rsatkich Yevropa 
Hamjamiyati davlatlarida - 20-25%, Kanada, Avstraliya va Yangi-Zelandiyada – 50%ni tashkil etadi8.

О‘zbekiston Respublikasining 2019-yil 25-dekabrdagi “Investitsiyalar va investitsiya faoliyati tо‘g‘risidagi 
qonunida: tо‘g‘ridan-tо‘g‘ri chet el investitsiyalari  ‒ chet ellik investorning  hukumat kafolatlarisiz, tavakkalchilik 
sharoitlarida о‘z mablag‘lari yoki qarz mablag‘lari hisobidan investitsiyalari”,9 deb ta’rif berilgan. Kо‘pchilik rivoj
lanayotgan va о‘tish iqtisodiyoti mamlakatlarida tо‘g‘ridan-tо‘g‘ri xorijiy investitsiyalar asosan resurs izlovchi 
xarakterga ega bо‘ladi. Bu turdagi investitsiyalar uchun rag‘batlantiruvchi omillar sifatida retsipiyent mam-
lakatlarning xom-ashyo va mehnat resurslariga boyligini keltirish mumkin. Ushbu mamlakatlarda neft, gaz, min-
eral moddalar, metallar kabi tabiiy boyliklarning kо‘pligi va arzonligi hamda arzon ishchi kuchi mavjudligi resurs 
izlovchi investitsiyalar jalb qilishni rag‘batlantiradi. Bunday turdagi investitsiyalash natijasida ishlab chiqarilgan 
mahsulotlar esa asosan eksport qilinadi. 

Tо‘g‘ridan-tо‘g‘ri xorijiy investitsiyalarni jalb etmay, ayniqsa, yetakchi tarmoqlarda chet el investitsiyalari 
ishtirokini kengaytirmay turib, iqtisodiyotda tarkibiy о‘zgarishlarni amalga oshirish va modernizatsiyalash, 
korxonalarni zamonaviy texnika bilan qayta jihozlash hamda raqobatbardosh mahsulot ishlab chiqarishni yо‘lga 
qо‘yish mumkin emas. Yuqori sur’atlar bilan rivojlanayotgan mamlakatlar о‘z iqtisodiyotiga tо‘g‘ridan-tо‘g‘ri 
xorijiy investitsiyalarni jalb etishi bir tarafdan iqtisodiyotni yetakchi tarmoqlarini rivojlantirish imkonini bersada, 
ikkinchi tomondan bu jarayonlarni hududlar imkoniyati, tabiiy resurs manbai bilan bog‘lagan holda joylashtirish 
masalasida qiyinchiliklarni keltirib chiqarmoqda.

1-jadval: Dunyo mintaqalari bо‘yicha tо‘g‘ridan-tо‘g‘ri xorijiy investitsiyalar oqimi10

Mintaqalar

2020-yil 2021-yil 2022-yil 2023-yil

Hajmi 
(mlrd.
AQSH 
doll.)

О‘sish 
sur’ati 

(%)

Hajmi 
(mlrd.
AQSH 
doll.)

О‘sish 
sur’ati 

(%)

Hajmi 
(mlrd.
AQSH 
doll.)

О‘sish 
sur’ati 

(%)

Hajmi 
(mlrd.
AQSH 
doll.)

О‘sish 
sur’ati 

(%)

Jahon bо‘yicha 999 -35 1478 48 1295 -12 1370 3

Rivojlangan mamlakatlar 312 -58 597 91 378 -37 524 39

Yevropa 73 -80 51 -30 -107 - 70 -

Shimoliy Amerika 180 -42 453 51 338 -26 377 11

Rivojlanayotgan mamlakatlar 663 -8 881 33 916 4 841 -9

Afrika 40 -16 80 20 45 -44 48 7

Osiyo 535 4 662 24 662 0 584 -12

Lotin Amerikasi 88 -44 138 57 208 51 209 0,5

О‘tish iqtisodiyoti mamlakatlari 24 -58 - - - - - -

7	 Miroviye investitsii. Delovoy partner Uzbekistana, №5 (352), 1 fevral 2001, 3-bet.
8	 Doklad Vsemirnogo banka / World Development Report 2011: A Better Investment Climate for Everyone (World Development Report) 

// The International Bank for Reconstruction and Development / The World Bank. 2010.
9	 О‘zbekiston Respublikasining 2019-yil 25-dekabrdagi О‘RQ-598-son “Investitsiyalar va investitsiya faoliyati tо‘g‘risida”gi Qonuni. 

https://lex.uz/docs/4664142.
10	 UNCTAD ma’lumotlari asosida muallif tomonidan tuzilgan. 

S1-jadval ma’lumotlariga kо‘ra, tо‘g‘ridan-tо‘g‘ri xorijiy investitsiyalar (TTXI)ning global oqimlari 2023-yilda 

2022-yilga nisbatan (2022-yilda TTXIning hajmi 1.295 trln. AQSH dollari bо‘lgan) 3 foizga kо‘paygan va 1,37 
trln. AQSH dollarini tashkil etdi. Dunyo mamlakatlarining iqtisodiy rivojlanish darajasiga qarab guruhlanishi 
jihatidan, TTXI oqimi hajmi 2023-yil yakuniga kelib, rivojlangan mamlakatlarda 39 foizga, jumladan, rivojlangan 
Shimoliy Amerika mamlakatlarida 11 foizga, Afrikada 7 foizga oshganligi kuzatildi. Rivojlanayotgan mamlakat-
larda ‒9 foiz, Osiyo mamlakatlarida ‒12 foiz pasayish kuzatildi. 

Global siyosiy inqiroz, Ukrainadagi urush, oziq-ovqat, energiya va qarz mablag‘lari narxlarining о‘sishi 
TTXI oqimi hajmiga salbiy ta’sir kо‘rsatmoqda. Jahon kapital bozoridagi noaniqlik, foiz stavkalarining oshishi 
halqaro loyihaviy moliyalashtirish va transchegaraviy birlashish sharoitlariga о‘z ta’sirini kо‘rsatdi.

Tо‘g‘ridan-tо‘g‘ri xorijiy investitsiyalarni jalb qilishni davlat tomonidan samarali boshqarish mexanizmlari 
kelgusida davlat-xususiy sheriklik asosida energetika, transport, sog‘liqni saqlash, ta’lim, ekologiya, kommunal 
xizmatlar, suv xо‘jaligi va boshqa monopol sohalarni bozor tamoyillariga izchil о‘tkazish, iqtisodiyotda xususiy 
sektor ulushini oshirish, tadbirkorlarga erkin faoliyat yuritishi uchun eng qulay sharoitlar yaratishda jalb qilina
digan yillik investitsiyalar miqdorini 14 mlrd. AQSH dollariga yetkazishda xizmat qiladi.

1-rasm: О‘zbekistonda tо‘g‘ridan-tо‘g‘ri xorijiy investitsiyalar dinamikasi(trln. sо‘m)11

1-rasm ma’lumotlaridan kо‘rinib turibdiki, COVID-19 pandemiya sharoitida milliy iqtisodiyotga kiritilgan 
tо‘g‘ridan-tо‘g‘ri xorijiy investitsiyalar oqimi biroz pasaygan (2020-yilda 28,7 trln.sо‘m). Umuman olganda, 2017-
yildan boshlangan iqtisodiy islohotlar samarasi о‘laroq, valyuta konvertatsiyasi muammosini hal etilishi va milliy 
iqtisodiyotning halqaro integratsiyalashuvi natijasida 2023-yilda tо‘g‘ridan-tо‘g‘ri xorijiy investitsiyalar oqimi 84,3 
trln.sо‘mga yetgan.

Bugungi kunda Respublikamizda xorijiy investorlar uchun yaratilgan shart-sharoitlar, jumladan, xorijiy 
investitsiyalarni kafolatli himoyalash mexanizmlari mamlakatning sanoat, qishloq xо‘jaligi, xizmat kо‘rsatish va 
boshqa sohalarini rivojlantirish uchun tashqi kapitaldan yetarlicha foydalanish imkonini bermaydi. Shundan 
kelib chiqib, milliy investitsiya dasturlarini muvaffaqiyatli amalga oshirishda xorijiy investitsiyalarni sug‘urta 
vositasida kafolatli himoya qilishning mukammal mexanizmlarini yaratishni taqozo qilmoqda. Bundan tash-
qari xorijiy investitsiyalarni sug‘urtalashga oid nazariy qarashlar va yondashuvlarni qiyosiy tahlil qilish natijalari 
mamlakatda xorijiy investitsiyalarni sug‘urtalashning ilmiy-nazariy va huquqiy asoslariga oid ilmiy ishlar yetarli 
darajada amalga oshirilmaganligini kо‘rsatmoqda, xorijiy investitsiyalarni sug‘urtalash bо‘yicha ilmiy xulosalar 
va amaliy natijalardan kelib chiqib, bu borada yagona yondoshuvni shakllantirish maqsadga muvofiq.

Shu bilan birga, ayrim regionlar va hududlarni rivojlantirishda transmilliy tashkilotlarning о‘rni va ahamiya-
tini faol о‘rganish zaruriyati tug‘ildi. Jahonda iqtisodiy faoliyatlarning notekis taqsimoti va ularni markazlashti-
rish yoki klasterlash shu bilan izohlanadiki, natijada davlatlar va kompaniyalarda klasterlarni shakllantirish va 
rivojlantirish bо‘yicha tashvishli savollar paydo bо‘ldi. Chet el kapitalining kirib kelishi xorijiy investor atrofida 
boshqa kompaniyalarning markazlashishi jarayonini shakllanishiga olib keladi, qaysiki bu klasterlarning tashkil 
topishi va rivojlanishi uchun qulay shart-sharoitlar yaratishga hissa qо‘shadi.

11	  О‘zbekiston Respublikasi davlat statistika agentligi ma’lumotlari

X U L O S A  V A  T A K L I F L A R 
Milliy iqtisodiyotda tarkibiy о‘zgarishlarni yanada chuqurlashtirish, korxonalarning investitsiya faoliyatini 

jadallashtirish, ishlab chiqarishni modernizatsiya qilish, texnik va texnologik jihatdan qayta qurollantirish dastur-
larini amalga oshirishda xorijiy investitsiyalar, avvalo, tо‘g‘ridan-tо‘g‘ri investitsiyalarning о‘rni beqiyosdir.

О‘zbekistonda milliy iqtisodiyot barqarorligini oshirishda tо‘g‘ridan-tо‘g‘ri xorijiy investitsiyalardan samarali 
foydalanishga erishish uchun quyidagi taklif va tavsiyalarni keltirish mumkin:

1.	 Tо‘g‘ridan-tо‘g‘ri xorijiy investitsiyalarni jalb etish borasida ilg‘or xorij tajribasidan kelib chiqib, rivo-
jlangan mamlakatlarning tajribasi, bosib о‘tgan yо‘li, iqtisodiy rivojlanishni ta’minlash yо‘lida mamlakat-
ning investitsion muhitini sog‘lomlashtirish borasida qabul qilgan qonunlari, ishlab chiqqan qarorlarini 
о‘rganish, investitsiyalari kengroq jalb etish bо‘yicha ishlab chiqqan usul va uslublarining kerakli jihatla-
rini О‘zbekiston sharoitiga tatbiq etish.

2.	 Mamlakatimizda chuqur institusional о‘zgarishlar orqali investitsiyalarni boshqarishda davlat institutlari 
sifatini oshirish.

3.	 Tо‘g‘ridan-tо‘g‘ri xorijiy investitsiyalarning asosiy kafolat tizimi bо‘lgan sug‘urtalash mexanizmini tako-
millashtirish, milliy sug‘urta kompaniyalari moliyaviy imkoniyatlarini oshirish.

4.	 Yuqori texnologiyali ishlab chiqarishga asoslangan innovatsion loyihalarni tо‘g‘ridan-tо‘g‘ri xorijiy inves-
titsiyalar hisobiga moliyalashtirish.

5.	 Tо‘g‘ridan-tо‘g‘ri xorijiy investitsiyalarni jalb qilishda sanoat-innovatsion transchegaraviy klasterlarni 
tashkil etish.

6.	 Maxsus iqtisodiy zonalar faoliyatini kengaytirish va samaradorligini oshirish.

7.	 Bank infratuzilmasini yanada rivojlantirish va takomillashtirish orqali kapital aylanishi tezlashuvini 
ta’minlash.

8.	 Korporativ boshqaruv sohasidagi yondashuvlarni tubdan о‘zgartirish va qimmatli qog‘ozlar bozorini 
rivojlantirish.

Xulosa qilib aytganda, bugungi kunda yurtimizda faoliyat kо‘rsatayotgan korxonalarni jadal modernizatsiya 
qilish va texnik qayta jihozlashni ta’minlash, yuksak texnologiyalar asosida ishlaydigan avtomobilsozlik va gaz-
kimyo, elektr texnikasi va tо‘qimachilik, oziq-ovqat va farmatsevtika, axborot va telekommunikatsiyalar tarmog‘i 
hamda boshqa yо‘nalishlardagi yangi va zamonaviy ishlab chiqarish quvvatlarini tashkil etishga qaratilgan faol 
investitsiya siyosatini yuritishga ustuvor e’tibor berish lozim.

Foydalanilgan adabiyotlar rо‘yxati:
1.	 О‘zbekiston Respublikasining 2019-yil 25-dekabrdagi О‘RQ-598-son “Investitsiyalar va investitsiya faoliyati tо‘g‘risi-

da”gi Qonuni. https://lex.uz/docs/4664142
2.	 О‘zbekiston Respublikasi Prezidentining 2017-yil 7-fevraldagi PF-4947-son “О‘zbekiston Respublikasini yanada rivo-

jlantirish bо‘yicha Harakatlar strategiyasi tо‘g‘risida”gi Farmoni. (Qonun hujjatlari ma’lumotlari milliy bazasi, 31.07.2018-
y., 06/18/5483/1594-son, 01.05.2021.y., 06/21/6217/0409-son).

